RELACION
PER PROJEKTLIGJIN
“PER ARBITRAZHIN NE REPUBLIKEN E SHQIPERISE”

l. QELLIMI | PROJEKTLIGJIT DHE OBJEKTIVAT QE SYNOHEN
TE ARRIHEN

Arbitrazhi éshté njé nga ményrat alternative dhe efikase té zgjidhjes sé
mosmarréveshjeve. Karakteristiké themelore e arbitrazhit éshté zgjedhja private
dhe jashté juridiksionit gjygésor té mosmarréveshjeve. Bizneset dhe jo vetém,
jané té interesuara né zgjedhjen e shpejté dhe jo-burokratike té
mosmarréveshjeve. Procedura e arbitrazhit éshté transparente dhe ofron mjete té
kontrollit té procedurés nga palét. Si pérparésité kryesore té arbitrazhit ndaj
gjykatave, konsiderohen: (i) fleksibiliteti; (ii) efikasiteti né kohé dhe shpenzime;
(iii) plotéfugishméria e vendimit té arbitrazhit dhe (iv) konfidencialiteti i
procedurés dhe vendimeve.

Republika e Shqipérisé ka aderuar me ligjin nr.8687, daté 09.11.2000, “Pér
aderimin e Republikés s€ Shqipérisé né Konventén Europiane t& Arbitrazhit” né
Konventén Europiane mbi Arbitrazhin Tregtar Ndérkombétar, Gjenevé,
21.04.1961, si dhe me ligjin nr.8688, daté 09.11.2000 ka aderuar “Pér aderimin ¢
Republikés sé Shqipérisé né Konventén “Pér Njohjen dhe Ekzekutimin e
Vendimeve t€ Huaja té Arbitrazhit”, New York, daté 10.06.1958.

Népérmjet kétyre akteve, Shqipéria éshté radhitur né krah té atyre vendeve
juridikisht té qytetéruara, duke u béré pjesé e konventave ndérkombétare, me
géllim rregullimin e fushés sé arbitrazhit dhe ekzekutimin e vendimeve té
arbitrazhit né pajtim me standardet bashkékohore Evropiane dhe ndérkombétare.

Arbitrazhi ka gené pjesé edhe sistemit ligjor vendas népérmjet rregullimeve té
miratuara né pérmbajtjen e Kodit té Procedurés Civile me ligjin nr. 8116, daté
29.03.1996. Megjithékété, kéto parashikime jané shfugizuar me ligjin
Nr.112/2013, daté 18.04.2013. Né kéto kushte, rezulton se jemi pérpara njé
ometimi ligjor, pasi kapitulli mbi arbitrazhin gé pérmbante Kodi i Procedurés
Civile éshté shfugizuar dhe nga ana tjetér nuk éshté miratuar asnjé njé rregullim

tjetér specifik pér té. Pér rrjedhojé, ekzistenca e njé vakumi ligjor qé nga viti 2013
ka pasur njé efekt negativ né drejtim té zhvillimit té proceseve té arbitrazhit nga
gjykatat e arbitrazhit vendase.

Duke u nisur nga sa mé sipér, né mungesé njé ligji té posacém, éshté e
réndésishme gé Shqipéria té pérgatité kornizén ligjore pér rregullimin e
arbitrazhit. Ndaj, pércaktimi i rregullave kombétare pér zhvillimin e arbitrazhit
éshté vlerésuar si njé nga prioritetet e geverisé shqiptare, Késhillit t¢ Ministrave
dhe Ministrisé sé Drejtésisé, né drejtim té konsolidimit té shtetit té sé drejtés,
garantimit té té drejtave té njeriut, zgjidhjen e mosmarréveshjeve dhe konflikteve
midis shtetit dhe paléve private, apo paléve private me njéra-tjetrén dhe kundrejt
detyrimeve té marra pérsipér ndérkombtarisht.

Qéllimi kryesor i kétij projekt-akti éshté:

- ruajta e koherencés/harmonizimi i legjislacionit té brendshém dhe atij
ndérkombétar, lidhur me fushén e arbitrazhit.

- pérmirésimi i procedurave té gjykimit dhe rritja e efikasitetit né trajtimin e
konflikteve duke ofruar zgjidhje mé té shpéjté té probleme té krijuara, mé
efektive dhe mé pak té kushtueshme, pér té garantuar respektimin e té drejtave
dhe lirive themelore, né pérputhje me aktet e Bashkimit Evropian.

- pércaktimi i rregullave pér marréveshjen e arbitrazhit, né pérputhje me
parashikimet e rregullave model t¢ UNCITRAL dhe té Konventés sé Nju Jork-
ut.

- njohja dhe zbatimi i vendimeve té arbitrazhit.

Efektet gé synon iniciativa propozuese jané té tilla gé rregullojné né térési kuadrin
ligjor duke gjetur njé zgjidhje fleksibél, afatgjaté dhe té gjithépranuar.

Objektivat e pérgjithshém jané:

a) Pérafrimi 1 legjislacionit shqgiptar me té drejtén ndérkombétare dhe
legjislacionin e Bashkimit Evropian.

b) Pérmirésimi i kuadrit ligjor shqiptar pér arbitrazhin, procedurat e zbatimit
dhe implementimin e tij né Shqipéri.

c) Qéllimi i kétij projektligji éshté té pércaktojé parime pér rregullimin e
arbitrazhit kombétar dhe ndérkombétar, duke krijuar njé bazé ligjore té
nevojshme dhe té domosdoshme, pér ushtrimin e profesionit té arbitrit,
rregullat e procedurat e zhvillimit té procedimeve té arbitrazhit, té cilat jané
té pércaktuara sipas vullnetit té paléve dhe mjetet juridike me ané té cilit

shpreh géndrimin e saj gjykata e arbitrazhit dhe kriteret e pamundésisé sé
njohjes apo ekzekutimit té vendimeve té arbitrazhit.

d) Njohja dhe zbatimi i té drejtés sé arbitrazhit né Shqipéri.

e) Hartimi dhe miratimi i projektligjit pér arbitrazhin e brendshém dhe até
ndérkombétar synon ndér té tjera dhe promovimin e tij si njé nga metodat
alternative pér zgjidhjen e mosmarréveshjeve midis paléve, duke derg

f) Aplikimi i rregullave gé ndérlidhen me zbatimin e ligjit pér arbitrazhin né
kontekstin kombétar dhé pércaktimi i sakté i juridiksionit. Céshtja e
juridiksionit ka njé réndési thelbésore procedurale, pasi céshtja e
juridiksionit éshté e lidhur ngushté me elementet qé pérbéjné
administrimin e procesit gjyqgésor, si dhe me té drejtén pér njé proces té
rregullt ligjor té sanksionuar né nenin 6 t&¢ KEDNJ, pasi mospércaktimi i
sakté i faktit nése céshtja hyn né juridiksionin gjygésor apo né até té
arbitrazhit lidhet me fatin e c¢éshtjes dhe zgjidhjen pérfundimtare té saj,
duke gené se mosrespektimi i juridiksionit mund té ¢ojé né prishjen e
vendimit.

Objektivat specifiké gé synohen té arrihen jané:
1. Té krijohet besimi qé do té jepet njé vendim i drejté dhe i paanshém.

Né kushtet qé arbitrazhi zhvillohet me ané té njé procedure té pavarur, ¢ka
do té thoté se nuk ndikohet nga institucionet e tjera shtetérore, pérbén njé
avantazh dhe do té rrisé besimin e paléve pér dhénien e njé vendimi té
drejté dhe té paanshém.

2. Té krijohet njé sistem mé fleksibél dhe funksional pér zgjidhjen e
mosmarréveshjeve.

Arbitrazhi éshté njé proces mé fleksibél krahasuar me njé proces gjygésor
dhe thelbésisht i ndryshme nga ato té procedurave té shqyrtimit né
juridiksionin e zakonshém gjygésor. Arbitrazhi nuk éshté pjesé e sistemit
shtetéror té gjykatave Sikurse u trajtua dhe mé sipér, edhe pse arbitrazhi
mbéshtetet né njé proceduré konsensuale mbéshtetur né parashikimet e
marréveshjes sé, funksioni gé realizon éshté i njéjté me até sistemit té
gjykatave. Eshté e réndésishme té kuptohet garté gé shprehja e vullnetit té
paléve pér t’iu drejtuar procedurés s€ arbitrazhit pér zgjidhjen e
mosmarréveshjeve do té thoté né té njéjtén kohé dhe hegje doré nga
procedura e zakonshme e gjykimit. Kjo heqje doré e paléve kontraktuese
nga juridiksioni gjygésor dhe déshira pér t’ia nénshtruar gjykimin e

mosmarréveshjeve qé lindin mes tyre arbitrazhit béhet pasi ato besojné se
procedura e arbitrazhit ofron pér zgjidhjen e problemeve té krijuara mes
tyre njé zgjidhje mé té shpejté, mé efektive dhe mé pak té kushtueshme.
Né pérfundim té procesit konkludohet me vendim nga gjykata arbitrazhi i
cili pérbén titull ekzekutiv sipas rregullave té Kodit té Procedurés Civile.

3. Ulja e shpenzimeve dhe pakésimi i formaliteteve e burokracive, né
zgjidhjen e njé konflikti.

Njé nga argumentet mé té réndésishém qé influencon né promovimin e
arbitrazhit si njé nga format alternative pér zgjidhjen e mosmarréveshjeve
lidhet me faktin se vendimet gé sigurohen népérmjet tij jané vendime mé
té shpejta dhe kané njé kosto mé té ulét né krahasim me proceset gjyqgésore.
Mos efikasiteti dhe zvarritja qé i karakterizon gjykatat shtetérore ka
motivuar palét q€é mosmarréveshjet e tyre t’ia besojné pér zgjidhje
arbitrazhit.

4. Ruajtja e té dhénave personale, duke ruajtur konfidencialitetin,
neutralitetin dhe mos publikimin e té dhénave personale.

Natyra private e arbitrazhit ¢con gjithashtu né konfidencialitetin e procesit.
Kjo do té thoté gé as palét, arbitrat, déshmitarét, ekspertét nuk duhet té
zbulojné asgjé rreth arbitrazhit.

5. Inkurajimi i investimeve ndérkombétare dhe i tregtisé.

Arbitrazhi ndérkombétar éshté ndértuar me qéllimin pér t’1 siguruar paléve,
té cilét u pérkasin juridiksioneve té ndryshme, qgé mosmarréveshja e tyre
do té trajtohet dhe zgjidhet né ményré neutrale. Palét gé jané pjesémarrés
né njé marréveshje ndérkombétare té arbitrazhit kérkojné gé arbitri, t& mos
jeté i lidhur me asnjé prej rendeve juridike kombétare né konflikt si dhe té
mos keté ndikime prej tyre. Pér zgjidhjen e mosmarréveshjes, ata kérkojné
aplikimin nga arbitrat té rregullave proceduralé ndérkombétare neutrale.
Gjithashtu dhe garantimi i parimit té barazisé sé paléve né proces ! ndikon
né rritjen e investimeve té huaja né vend.

1 Neni 8 i Ligjit model t&¢ UNICITRAI: Palét do té trajtohen me barazi dhe secilés palé do ti jepet njé mundési e
ploté pér té paraqgitur ¢éshtjen e tij.

6. Mundésia e zgjedhjes sé liré té disa alternativave pér té zgjidhur njé
konflikt.

Ndérmarrja e nismés pér hartimin e projektligjit “Pér Arbitrazhin™ u jep
mundési paléve gé pér zgjidhjen e mosmarréveshjeve gé kané lindur ose
gé mund té lindin né té ardhmen té mos i drejtohen vetém gjykatés si
ményra e vetme pér zgjidhjen e tyre, por té kené mundési pér té pasur dhe
metoda té tjera alternative pér zgjidhjen e konflikteve. Arsyet se pérse palét
mund té zgjedhin arbitrazhin jané nga mé té ndryshmet. Sé pari, arbitrazhi
I jep mundési paléve gé té zgjedhin persona me njohuri té specializuara pér
té gjykuar mosmarréveshjet e tyre. Sé€ dyti, arbitrat zgjidhen pér njé
mosmarréveshje té vecanté, dhe me zgjidhjen e saj ata shpérndahen. Sé
treti, arbitrazhi nuk i nénshtrohet apelimit pérsa i pérket themelit té
konfliktit.

7. Kufizimet né kompetencat gjygésore kur palét kané zgjedhur arbitrazhin si
mekanizém pér zgjidhjen e mosmarréveshjeve.

Né rastin kur palét kané zgjedhur arbitrazhin si ményré pér zgjidhjen e
konflikteve midis tyre, vendimi i dhéné nga arbitrat do té pérbéjé njé
vendim final dhe detyrues. Por né zbatim té nenit 5 té Konventés sé Nju
Jorkut, pavarésisht se konflikti éshté zgjidhur pérmes marréveshjes sé
arbitrazhit, jané gjykatat shtetérore ato té cilat kané kompetencé té
pércaktojé se né arbitrazh éshté ndjekur procedura e duhur, duke ushtruar
autoritetin e tyre pér té anuluar njé vendim arbitrazhi apo pér té refuzuar
njohjen dhe zbatimin e vendimeve té arbitrazhit.

8. Rregullimi ligjor i arbitrazhit ndérkombétar.

Vendimet e arbitrazhit jané té zbatueshme njélloj si vendimet e gjykatés.
Konventa e Nju Jorku-ut garanton njohjen dhe zbatimin forcérisht té
vendimit, népérmjet njé autorizimi té dnéné nga njé gjykaté e shtetit, ku
pala humbése ka seliné. Kjo e bén arbitrazhin tregtar ndérkombétar té
favorshém ndaj komunitetit ndérkombétar té biznesit?.

2 Neni 35/1 i Ligjit model t&¢ UNICITRAL: Njé vendim arbitrazhi, pavarésisht nga vendi né té cilin éshté marré,
duhet té njihet si i detyrueshém, dhe népérmjet njé kérkese me shkrim drejtuar gjykatés kompetente, duhet té
detyrojé forcérisht subjektet pérkatése, té detyruar sipas veté vendimit.

II.  VLERESIM | PROJEKTLIGJIT NE RAPORT ME PROGRAMIN
POLITIK TE KESHILLIT TE MINISTRAVE, ME PROGRAMIN
ANALITIK TE AKTEVE DHE DOKUMENTAVE TE TJERA.

Propozimi i késaj nisme vjen si nevojé e pérmbushjes sé detyrimeve qé burojné
nga njé séré aktesh ndérkombétare si Konventa pér Njohjen dhe Ekzekutimin e
Vendimeve té Huaja té Arbitrazhit dhe Konventa Evropiane e Arbitrazhit. Nisma
hartohet né zbatim té Strategjisé Ndérsektoriale té Drejtésisé, miratuar me
Vendimin Nr. 773, dat€ 2.11.2016 “Pé&r miratimin e Strategjis€é Ndé&rsektoriale té
Drejtésisé 2017-2020 dhe t€ Planit té saj té Veprimit”.

Pikérisht né vijim té analizés sé kétyre dokumenteve kyce politike, Ministria e
Drejtésisé ka pérfshiré né programin e pérgjithshém analitik té projekt akteve, gé
do té paragiten pér shqyrtim dhe miratim né Késhillin e Ministrave gjaté vitit
2020, miratuar me vendimin nr. 837, daté 24.12.2019, éshté parashikuar pér 4 -
mujorin e |, edhe propozimi i projekligjit “Pér arbitrazhin né Republikén e
Shqipérisé”.

1. ARGUMENTIMI I PROJEKTLIGJIT LIDHUR ME
PERPARESITE, PROBLEMATIKAT, EFEKTET E PRITSHME.

Projektligji rregullon arbitrazhin vendas dhe ndérkombétar té zhvilluar né
territorin e Republikés sé Shqipérisé, bazuar kryesisht né modelin e ligjit pér
arbitrazhin ndérkombétar t¢ UNCITRAL (Komisioni i Kombeve té Bashkuara
pér té Drejtén Ndérkombétare Tregtare) dhe legjislacionet te tjera si ai i
Gjermanisé, Italisé, Sapnjés, Francés, Kosovés, Kroacisé, Lituanisé dhe
Hungariseé.

Né kuadér té sa mé sipér, vlerésohet se miratimi i kétij projektligji dhe njé mjedis
I mirérregulluar i fushés sé arbitrazhit do té sillte impakt pozitiv pér té gjitha
grupet e interesit, ku vlen té vecohet komuniteti i investitoréve dhe bizneseve té
huaja né vend, zhvillimi i métejshém i té ciléve do té pasjellé mé shumé té hyra
né buxhetin e shtetit dhe ndikime pozitive né ekonominé e vendit, duke i
mundésuar késisoj geverisé té kryejé mé shumé investime publike.

Pérfitimet e drejtpérdrejta gé kané grupet e interesi i parashtrojmeé si mé poshté:

- Neutraliteti i arbitrazhit ndérkombétar, g¢ u mundéson paléve té zgjidhin
pérmes arbitrazhit mosmarréveshjet e karakterit tregtar ndérkombétar , edhe
pse vijné nga vendet e ndryshme, né bazé té autonomisé sé vullnetit té tyre té
zgjedhin vendin, kohén, arbitrat, rregullat, gjuhén né té cilén do té zhvillohet
procedura para arbitrazhit tregtar ndérkombétar, gjéra qé nuk mund té béhen
para gjykatave shtetérore;

- Shmangia e formaliteteve dhe fleksibiliteti pérmes arbitrazhit;

- Zgjidhja e shpejté dhe efikase e mosmarréveshjeve me ané té procedurés sé
arbitrazhit;

- Konfidencialiteti pasi si rregull vendimet e arbitrazhit nuk publikohen, né
dallim nga procesi gjygésor i cili mbéshtetet né parimin e gjykimit me dyer té
hapura;

- Mundésia e zgjedhjes sé arbitrave nga vet palét paraget njé pérparési té madhe
té arbitrazhit né raport me gjykatat e rregullta;

- Pavarésia e gjykatés sé arbitrazhit né punén e tij. Kjo pérparési e arbitrazhit
nénkupton até se organet e tjera shtetérore, e né veganti gjykatat, nuk mund té
ndérhyjné né juridiksionin e arbitrazhit.

- Njohja dhe ekzekutimi i vendimeve té huaja té arbitrazhit paraget pérparésiné
e radhés sé kétij institucioni kundrejt gjykatave té rregullta.

Miratimi i kétij projektligji do té sillte rezultate pozitive né drejtim té
konsolidimit té kuadrit ligjor pér arbitrazhin. Varésisht se né cilé fazé éshté
procedura kjo korinzé pérfshiné Ligji pér Arbitrazhin, Kodin e Procedurés Civile,
dhe Ligjin pér Pérmbarimir.

Projektligji pérmban dispozita gé rregullojné si arbitrazhin e brendshém ashtu
edhe ndérkombétar.

Projektligji pérmban dispozita ku pérfshihen té pérshtatura parashikimet e
Konventés sé Nju Jorkut, konkretisht dispozitat qé rregullojné né parim detyrimin
e shtetit pér té njohur vendimin dhe marréveshjen e arbitrazhit, si dhe dispozitat
gé rregullojné paraqgitjen e kérkesés pér njohje. Gjithashtu, projektligji merr né
konsideraté parashikimeve té ligjit model UNCITRAL, té cilat jo vetém qgé nuk
bien ndesh me parashikimet e Konventés sé Nju Jorkut, por pérmirésojné me tej
procedurat e njohjes dhe zbatimit té vendimeve té arbitrazhit ndérkombétar.

IV. VLERESIMI | LIGJISHMERISE, KUSHTETUESHMERISE DHE
HARMONIZIMI ME LEGJISLACIONIN NE FUQI VENDAS E
NDERKOMBETAR

Projektligji éshté hartuar né mbéshtetje té neneve 78, 81 dhe 83, pika 1, té
Kushtetutés dhe éshté né pérputhje me parimet kushtetuese, me parashikimet
pérkatése té Kodit té Procedurés Civile dhe me legjislacionin né fugi.

Hartimi dhe miratimi i ligjit pér arbitrazhin gézon mbéshtetje kushtetuese, pér
shkak se népérmjet tij sigurohet garantimi i parimit pér njé proces té rregullt
ligjor. Funksionimi normal i arbitrazhit, si ményré pér zgjidhjen e
mosmarréveshjeve, ndikon ndjeshém né eficencén dhe efikasitetin e sistemit
gjygésor, duke véné né zbatim parimin kushtetues sipas té cilit kushdo, pér
mbrojtjen e té drejtave, té lirive dhe interesave té tij kushtetuese dhe ligjore, ka té
drejtén e njé gjykimi té drejté dhe publik brenda njé afati té arsyeshém nga njé
gjykaté e pavarur dhe e paanshme e caktuar me ligj (neni 42/2 i Kushtetutés).

V. VLERESIMI | SHKALLES SE PERAFRIMIT ME ACQUIS
COMMUNAUTARE

Miratimi i projektligjit nuk ka ndikim pérsa i pérket procesit té pérafrimit té
legjislacionit vendas me at té BE-sé duke gené se nuk ekzistojné norma té acquis
(té tilla si Rregullore ose Direktiva) té cilat rregullojné drejtpérdrejté ¢éshtjet e
arbitrazhit né vendet anétare té Bashkimit Europian.

VI. PERMBLEDHJE SHPJEGUESE E PERMBAJTJES SE
PROJEKTLIGJIT

Projektligji rregullon arbitrazhin vendas dhe ndérkombétar, bazuar kryesisht né
modelin e ligjit pér arbitrazhin ndérkombétar t¢ UNCITRAL (Komisioni i
Kombeve té Bashkuara pér té Drejtén Ndérkombétare Tregtare).

Projektligji i propozuar éshté i strukturuar né 8 kreré dhe pérbéhet nga 65 nene.
KREU | “Dispozita té pérgjithshme” pércakton dispozitat e pérgjithshme q&

pérfshijné objektin e qgéllimin e ligjit, si dhe pérkufizimet e pérdorura né
projektligj, ku vlen t€ pé&rmendet pérkufizimi i1 termit “arbitrazh™ si dhe

diferencimi  ndérmjet “‘arbitrazhit vendas”, qé pérfshin zgjidhjen e
mosmarréveshjeve ndérmjet dy paléve vendase, dhe “arbitrazhit ndérkombétar”,
gé pérfshin zgjidhjen e mosmarréveshjeve ndérmjet paléve gé veprojné né shtete
té ndryshme né pérputhje me parashikimet e nenit 1, paragrafi 3 té ligjit model
UNCITRAL.

Projektligji pér Arbitrazhin aplikohet pér té gjitha mosmarréveshjet gé kané té
béjné me kérkesa civile-juridike dhe ekonomike-juridike, pérvec nése éshté e
ndaluar me ligj. Mosmarréveshjet té cilat nuk i takojné kétyre dy kategorive
(civile — juridike dhe ekonomike — juridike) nuk mund t’i nénshtrohen arbitrazhit.
Fushéveprimi i gjeré i projektligjit éshté né pajtim me Modelin e UNCITRAL-it
pér ligjin pér arbitrazh (neni 1), q€ thekson se termi “tregtar” duhet té
interpretohet né até ményré qé té trajtojé céshtjet gé rrjedhin nga té gjitha
marrédhéniet e natyréstregtare, pavarésisht faktit nése ato jané apo nuk jané té
natyrés kontraktuale.

Pavarésisht nga rregullat e kétij projektligji, gjykatat shgiptare kané juridiksion
ekskluziv né ¢do rast pér gjykimin e (i) marrédhénieve familjare; (ii) sendet e
paluajtshme; (iii) falimentimim.

KREU Il “Institucionet e arbitrazhit” mundéson organizimin ¢ procedurave té
arbitrazhit dhe zgjidhjen e mosmarréveshjeve, né arbitrazh institucional (“té
“administruar”) dhe arbitrazh ad hoc.

Arbitrazhi ad hoc — éshté gjykaté e zgjedhur gé themelohet né bazé té kontratés sé
paléve me géllim gé té zgjidhé njé mosmarréveshje té caktuar.

Arbitrazhi institucional — éshté organizaté jofitimprurése, e themeluar sipas
legjislacioneve né fuqi, gé té ushtrojé funksionin e gjykatés sé zgjedhur, nése palét
né mosmarréveshje i drejtohen.

Pérparésité kryesore té arbitrazhit institucional jané se procesin e menaxhon
institucioni i cili pércakton rregullat e procedurés, tarifat, mirémban njé trup
arbitrash pér té cilét poashtu pércakton standardet.

Edhe arbitrazhi ad hoc (“i paadministruar”) po ashtu ka disa pérparési té tilla si—
éshté mé pak i kushtueshém pér shkak se nuk ngarkon tarifat e tij — palét paguajné

vetém arbitrat dhe ato kané fleksibilitet mé t€ madh né zgjedhjen e tyre dhe né
pércaktimin e procedurés, sidogofté tek kjo formé né mungesé té menaxhimit
institucional ekziston barré mé e madhe mbi palét dhe arbitrat. Paléve dhe arbitrave
pa pérvojé né pérgjithési u mungon njohuria dhe ekspertiza pér té€ organizuar
arbitrazhin né ményré efektive, gjé gé mund té rezultojé né moszgjidhjen me kohé
té mosmarréveshjes gé né fakt do té shtojé koston e pérgjithshme té procesit pér
zgjidhjen e kontestit. Rrezik tjetér éshté se vendimi i arbitrazhit mund té jeté i
gabueshém dhe gjykata nuk do ta njohé até. Arbitrazhi institucional mund té
parandalojé pengesat e mésipérme duke verifikuar draftin e vendimit pérpara se té
nxirret gjé gé mundéson pérmirésimin e gabimeve.

KREU Il “Marréveshja e arbitrazhit” normon rregullat e zbatueshme pér lidhjen
e marréveshjes sé arbitrazhit, pérfshiré palét dhe objektin e marréveshjes gé mund
té lidhet midis tyre, formén e marréveshjes sé arbitrazhit dhe juridiksionin e rolin e
gjykatés né shqyrtimin e vlefshmérisé sé marréveshjes sé arbitrazhit.

Neni 12, i projektligjit parashikon rregulla t¢ posagme mbi formén e kérkuar pér
lidhjen e marréveshjes sé arbitrazhit, e cila duhet té béhet me shkrim. Vegantia e
kétij neni &shté gé parashikon rregulla té detajuara pér formén e marréveshjes né
pérputhje me parashikimet e nenit 7 té ligjit model t&¢ UNCITRAL, pérmbushin
njékohésisht parimet e pérgjithshmé mbi ‘Kontratat’ t€ nenit 659 e vijues té Kodit
Civil. Né kété drejtim marréveshja e arbitrazhit mund té jeté né formén e njé kontrate
té vecanté ndérmjet paléve si dhe né formén e njé klauzole té posagme pér zgjidhjen
e mosmarréveshjeve me arbitrazh té pérfshiré né kontratén e lidhur midis paléve.

Gjithashtu, duke mbajtur né konsideraté praktikén e zakonshme tregtare vendase dhe
ndérkombétare, marréveshja e arbitrazhit konsiderohet se éshté lidhur me shkrim
edhe nése &shté pjese e njé akti té nénshkruar nga palét ose nése lidhja e marréveshjes
sé arbitrazhit dokumentohet né shkémbimin e letrave, fakseve, telegrameve, postés
elektronike apo mjeteve té tjera té komunikimit ose regjistrimit té té dnénave, té cilat
mund té dokumentohen dhe sigurojné njé proveé té marréveshjes sé arbitrazhit, si dhe
nése pérfshihet né njé akt té€ dérguar nga njéra palé tek tjetra ose té dérguar nga njé
person i treté tek té dyja palét, i cili nuk éshté kundérshtuar nga palét ose njéra palé
brenda njé afati kohor té arsyeshém.

Njé rast tjetér i posacém éshté kur kontrata midis paléve bén referim té drejtpérdrejt
né njé dokument tjetér qé pérmban klauzolén pér zgjidhjen e mosmarréveshjeve me

arbitrazh, parashikim gé ndeshet jo vetém né ligjin model t¢ UNCITRAL por edhe
né dispozitat mbi arbitrazhin té Austrisé, Gjermanisé, Italisé, Kroacisé, Polonisé dhe
Sllovenise.

Domosdoshmeéria e formés sé marréveshjes vjen pasi klauzola e arbitrazhit e réné
dakord mes paléve bén qgé pushteti gjygésor t€ mos keté juridiksion pér
shgyrtimin e mosmarréveshjes, me pérjashtim té rastit kur kjo marréveshje
éshté e pavlefshme.

Projektligji pér Arbitrazhin ne nenin 14 té kétij Kreu si dhe né terésiné e pérmbajtjes
sé tij parashikon 4 situata kur gjykatat kané té drejté té ndérhyjné né punén e
arbitrazhit: a) emérimi, zévendésimi dhe pérjashtimi i arbitrave, b) juridiksioni i
tribunalit, ¢) anulimi i vendimeve té arbitrazhit dhe d) marrja e masés sé sigurimit té
padisé. Kéto situata jané mjaft té ndjeshme ku gjykata duhet marré parasysh parime
si mos-ndérhyrja né procedurén e arbitrazhit, respektimi i autonomisé sé vullnetit té
paléve, rregullat e institucionit gé administron arbitrazhin, siguriné juridike pér palét
etj. Si pérfundim, vendosja e standardeve pér ndérhyrjen e gjykatave né arbitrazh
éshté e njé réndésie primare pér sistemin e drejtésisé dhé rregullimi né projektligj
éshté vlerésuar me kujdes né ményré gé té arrihej siguri juridike pér palét,
besueshméri __né arbitrazh si__metodé alternative e zgjidhjes sé
mosmarréveshjeve dhe ruajtje e kredibilitetit pér gjykatat. Ushtrimi i kétyre
kompetencave pér ndérhyrje nga gjykatat bazohet né parime dhe standarde gé
pasqyrojné interesat e sistemit drejtésisé, komunitetit gjygésor dhe biznesit e
personave tjeré. Kéto parashikime jané béré né pérputhje me parashikimet e neneve
17, 17.A, 17.B, 17.C, 17.D, 17.E, 17.F, 17.G, 17.H, 17.1, dhe 17.J té ligjit model
UNCITRAL.

KREU IV “Pérbérja e gjykatés sé arbitrazhit” parashikon rregullat e zbatueshme
pér kushtet gé duhet té plotésojé arbitri, numri i tyre, emérimin, pérjashtimin si dhe
zévendésimin e Arbitrave né pérputhje me parashikimet e neneve 10, 11, 12, 13, 14
dhe 15 té ligjit model UNCITRAL dhe gé jané té ngjashme me dispozitat mbi
arbitrazhin té Austrisé, Gjermanisgé, Italisé, Kroacisé, Polonisé, Sllovenisé,
Lituanisé.

Neni 16, i projektligjit pérmban rregullat mbi numrin e arbitrave, i cili si rregull
duhet té jeté numér tek pér aq sa palét nuk jané dakordésuar ndryshe. Ndérkohé,
neni 17, i projektligjit parashikon rregullat e zbatueshme pér emérimin e arbitrave,

ku né rast té arbitrit té vetém Ky i fundit emérohet me dakordési té paléve dhe né rast
té trupit gjykues me tre arbitra, secila palé eméron njé arbitér dhe dy arbitrat e
eméruar nga palét emérojné arbitrin e treté. Né té dyja rastet nése dakordésia nuk
gjendet brenda 30 ditéve, arbitri emérohet nga Gjykata e rrethit gjygésor e vendit ku
ndodhet arbitrazhi me kérkesé té té dyja paléve ose té njérés palé.

Nnei 18 parashikon raste kur njé arbitér mund té zévendésohet, bashké me procedura
dhe afatat pér zévendésimin e arbitrit.

Neni 19 parashikon se arbitri i duhet té pranojé detyrén, né ményré gé gjykata té jeté
formuar rregullisht.

Neni 20 parashikon pér pérgjeésiné e arbitrit, i cili mban pérgjegjési pér démet gé u
shkakton paléve me dashje apo pakujdesi té réndé pér ato veprime a mosveprime té
cila kané ndikuar pozitén e paléve. Kétyre té fundit u lind e drejta pér té kérkuar
démshpérblim sipas procedurés sé pércaktuar me ligj dhe nése pranohet pérgjegjésia
nga arbitri, atij i humb e drejta pér té kérkuar pagesén e tarifés dhe rimburimin e
shpenzimeve.

Nei 21 parashikon rastet e ndalimit né pjesémarrje né gjykim, né ményré qgé té
garantohet paanshméria dhe pavarésia e tij né njé proceduré arbitrazhi.

Né rast se arbitri béhet i paafté ose i pamundur pér té pérmbushur funksionet e tij,
ose nése lindin dyshime té arsyeshme lidhur me paanésiné ose pavarésiné e arbitrit,
nenet 22 dhe 23, té projektligjit parashikojné pér rastet e pérjashtimit té arbitrit nése
ekzistojné shkaget dhe rethanat e pércktuara n€ paragrafét “a”- “c”, t€ kétij neni dhe
mé pas parashikohen procedurat dhe afatet gé ndigen nése pérjashohet arbitri. se
palét ose veté arbitri kané drejté té kérkojné pérfundimin e detyrés sé arbitrit. Né rast
té pérfundimit té detyrés sé arbitrit, arbitri zévendésues emérohet né pérputhje me
rregullat e zbatueshme pér emérimin e arbitrit gé zévendésohet sipas parashikimeve
té nenit 18, té projektligjit.

KREU V *“parimet e arbitrazhit”, jané pércaktuar parimet gé ndjekin arbitrat né
trajtimin e bararabté té paléve, né pércaktimin e rregullave procedura le nga
Institucionet e arbirtrazhit, pavarésia e arbitrit, konfidencialliteti i t& dhénave dhe
procedurave,.

KREU IV “Pérgatitja e procedurave té arbitrazhit” pérmban rregullat e
zbatueshme pérgjaté zhvillimit té procedurave té arbitrazhit nga ana e gjykatés sé
arbitrazhit né pérputhje me parashikimet e neneve 18, 19, 20, 21, 22, 23, 24, 25, 26

dhe 27 té ligjit model UNCITRAL dhe gé jané té ngjashme me dispozitat mbi
arbitrazhin té Austrisé, Gjermanisé, Italisé, Kroacisé, Francés, Kroacisé dhe
Sllovenisé. Rregullat e arbitrazhit jané hartuar né ményré gé té jené sa mé fleksibile
pér palét dhe qé tribunalit t’1 shérbejné né ményré sa mé efikase pér t€ arritur deri te
vendimi pérfundimtar

Ké&to rregulla jané hartuar duke u bazuar né rregullat e mirénjohura té arbitrazheve
institucionale dhe ad hoc ndérkombétare. Kéto rregulla té procedurés aplikohen
menjhéré nése njé marréveshje e arbitrazhit e referon Republikén e Shqipérisé si
vend i arbitrazhit, pérjashtimisht situatave kur palét me marréveshje u jané
referuar rregullave té tjera apo rregullave té institucioneve té tjera.

Neni 28 i projektligjit sanksionon aspektin procedural té marrjes sé vendimit nga ana
e Gjykatés sé arbitrazhit, e cila vendos lidhur me juridiksionin e saj pér zgjidhjen e
njé mosmarrvéshjeje, pérfshiré mbi ekzistencén apo vlefshmériné e marréveshjes sé
arbitrazhit ose formimin e rregullt t& kolegjit té arbitrave. Gjykata disponon mbi
céshtjet né kompetencén me vendim té ndérmjetém ose me vendim pérfundimtar.
Pretendimi pér mungesén e juridiksionit té gjykatés sé arbitrazhit mund té ngrihet
pérpara késaj gjykate jo mé voné se dita e dorézimit nga pala t& deklaratés sé
mbrojtjes. Palét kané té drejté té paragesin pretendime lidhur me mungesén e
juridiksionit edhe nése kané eméruar ose kané marré pjesé né emérimin e njé arbitri.
Pretendimet lidhur me tejkalimin e kompetencés nga gjykata e arbitrazhit duhet té
ngrihen menjéheré sapo ¢éshtja pretendohet té jeté jashté kompetencés sé gjykatés
sé arbitrazhit. Gjykata e arbitrazhit mund ta pranojé kundérshtimin edhe kur béhet
me vonesé, me kusht gé té provohet se vonesa ka gené pér shkage té arsyeshme.
Nése palét nuk paragesin pretendime lidhur me vlefshmériné apo zbatueshmériné e
marréveshjes sé arbitrazhit gé né aktin e paré té mbrojtjes, pas formimit té gjykatés
sé arbitrazhit, nuk mundet gé&, pér té njéjtin shkak, t€¢ ankimojé vendimin e
arbitrazhit, me pérjashtim té rastit kur mosmarréveshja nuk mund té jeté objekt
arbitrazhi. Pala gé nuk prapéson gjaté procedurave té arbitrazhit se pretendimet e
paléve té tjera jané né tejkalim té marréveshjes sé arbitrazhit, nuk mundet qé, pér té
njéjtin shkak, té ankimojé vendimin e arbitrazhit. Kundér vendimeve té
ndérmjetme mund té paragitet ankim né ményrat dhe afatet e parashikuara pér
vendimin pérfundimtar. Paragitja e ankimit ndaj njé vendimi té ndérmjetém nuk
pezullon procedurén e arbitrazhit, pérvec kur gjykata e arbitrazhit vendos ta
pezullojé até deri né vendimmarrjen e gjykatés

neni 29 pércakton pér té drejtén e paléve pér té paragitur ankim né ményrat dhe afatet
e parashikuara pér vendimin pérfundimtar. Paragitja e ankimit ndaj njé vendimi té
ndérmjetém nuk pezullon procedurén e arbitrazhit, pérvec kur gjykata e arbitrazhit
vendos ta pezullojé até deri né vendimmarrjen e gjykatés. Gjykata e arbitrazhit,
pavarésisht parashikimeve té kétij neni apo nése palét nuk kané réné dakord ndryshe,
mund té mblidhet né ¢do vend gé e ¢mon té pérshtatshém, me konsultimine ndérmjet
arbtrave, dégjimin e déshmitaréve, ekspertéve ose paléve, apo né vendin ku do té
béhet kégyrja e sendeve, té luajtshme ose té paluajtshme ose ¢do dokumenti tjetér.

Neni 30 parashikon pér gjuhén qé do té pérdoret gjaté procedurés sé arbitrazhit. Né
rast se palét nuk e kané caktuar, gjuha qé pérdoret gjaté procedurés, pér cdo
shpjegim dhe pretendimi me shkrim té paraqgitur nga palét, pér cdo seancé dégjimore,
si dhe pér ¢do vendim ose njoftim tjetér té kryer nga gjykata e sé arbitrazhit éshté
ajo e vendit té arbitrazhit. Gjykata e arbitrazhit mund té urdhérojé gé cdo prové me
shkresé té shogérohet nga njé pérkthim né gjuhén ose gjuhét e caktuara me
marréveshje midis paléve ose té pércaktuara nga gjykata e arbitrazhit. Né kété rast,
gjykata e arbitrazhit pranon provat e pérkthyera vetém nga njé perkthyes i licensuar,
I kontraktuar nga secila prej paléve ose i caktuar nga veté gjykata e arbitrazhit.
Kérkesa pér arbitrazh, kérkesé padia dhe parashtrimet e tjera mund té béhen né
gjuhén e kontratés gé pérmban klauzolén e arbitrazhit, té marréveshjes sé arbitrazhit
ose né gjuhén shqipe deri né momentin e pércaktimit té gjuhés sé pérdorur gjaté
procedurés sé arbitrazhit, pérveg kur éshté réné dakord ndryshe nga palét.

Neni 31 pércakton rregullat gé ndigen pér njoftimin e komunikimeve dhe ményrat e
komunikimit té tyre. Njoftim me shkrim konsiderohet i dérguar, né rast se dérgimi
éshté béré né pérputhje me parashikimet e kétij neni, edhe nése marrési refuzon ta
pranojé até, nuk di ose nuk mund té nénshkruajé, sipas shénimit pérkatés né aktin e
njoftimit. Rregullat e njoftimit sipas kétij neni, nuk zbatohen pér proceset gjygésore,
gé pércaktohen né Kodine Procedurés Civile.

Neni 32, pércakton mundésiné e pérfagésimint té paléve, persoanlisht ose pérmes
pérfagsuesit té autorizuar, i cili zgjidhet me vullnetin e paléve.

Neni 33, i projektligjit parashikon pér té drejtén e hegjes doré nga nga e drejta e
kundéshtimit, ku pércaktohe se Nése njéra nga palét éshté né dijeni té shkeljes sé
njé dispozite té kétij ligji apo té mospérmbushjes nga pala tjetér té njé detyrimi gé
rrjedh nga marréveshja e arbitrazhit dhe, pavarésisht késaj, vijon procedurén e

arbitrazhit, duke mos kundérshtuar menjéheré dhe, né cdo rast, jo me voné se 5 dité
nga marrja djeni, shkeljen pérkatése, konsiderohet se ka hequr doré nga e drejta pér
kundérshtim.

KREU VII “procedurat e arbitrazhit”, pércaktojné rregullat e zbatueshme gjykimin
né arbitrazh, pér fillimin e procedurés, pérmbajtjen e kérkesés pér arbitrazh,
njoftimin e fillimit té procedurés, deklarata e mbrojtjes, ndryshimi dhe plotésimi i
pretendimeve, seancat dégjimore dhe procedurat me shkrim, pasoja nga mosveprimi
I paléve, provat, déshimtarét, ekspertét, mbéshtetja e gjykatés né marrjen e provave,
kompensimi, marrja e masave té sigurimit té padisé dhe ankimi ndaj masave té
sigurimit.

Neni 34 i projektligjit, pércakton se procedura e arbitrazhit fillon né datén kur
institucioni i pérhershém i arbitrazhit merr kérkesén pér fillimin e procedurés sé
arbitrazhit, nése procedurat e arbitrazhit zhvillohen dhe administrohen nga njé
institucion pérhershém arbitrazhi; né datén né té cilén kérkesa pér arbitrazh i
njoftohet palés sé paditur, né ¢do rast tjetér (arbitrazhi ad hoc), nése palét nuk kané
parashikuar ndryshe né marréveshje.

Neni 35 i projekligjit, parashikon elementét formalé té kérkesés dhe zbatimin mutatis
mutandis pér kundér padiné.

Neni 36 parashikon se menjéheré pas fillimit té procedurés sé arbitrazhit, institucioni
I pérhershém i arbitrazhit i dérgon té paditurit njoftim pér fillimin e procedurave té
arbitrazhit dhe kopje té kérkesés pér arbitrazh, dhe e informon pér té drejtén e tij pér
té dorézuar deklaratén e mbrojtjes.

Neni 37, parashikon rregulla pér njoftimin e deklaratés sé mbrojtjes, prané
institucionit té arbitrazhit, elementé gé duhet t€ pérmbajté deklarata dhe
dokumentacionin mbéshtetés.

Neni 38 i projekligjit pércakton rregullat pér zhvillimin e seancés dégjimore apo
vijimi e procedurés vetém mbi bazén e dokumentacionit apo materialeve té shkruara.
Gjykata e arbitrazhit vendos té zhvillojé njé seancé dégjimore kur vlerésohet e
arsyeshme, duke pasur né konsideraté rrethanat e ¢éshtjes, ose mbi bazén e kérkesés
Sé njérés prej paléve. Seancat dégjimore nuk jané publike, pérvec nése palét kané
réné dakord ndryshe. Gjithashtu pércaktohen pér njoftimin paraprak té paléve
brenda njé kohé té arsyeshme né lidhje me ¢do seancé dégjimore dhe ¢do mbledhje
té gjykatés sé arbitrazhit e cila ka pér géllim marrjen e provave. Deklaratat, kérkesat,
aktet ose informacionet e tjera té cilat njéra palé i dorézon gjykatés sé arbitrazhit i

njoftohen palés tjetér, pérfshi kétu edhe c¢do raport eksperti ose dokument provues
né té cilin gjykata e arbitrazhit mund té mbéshtetet né marrjen e vendimit té saj.

Neni 40 parashikon pasojat e mosveprimit té paléve, ku né rast se paditési nuk e
paraget kérkesén pér arbitrazh né pérputhje me nenin 35, gjykata e arbitrazhit
pérfundon procedurén e arbitrazhit dhe pushon gjykimin. Né rast se i padituri nuk
paraget deklaratén e mbrojtjes né pérputhje me nenit 37, gjykata e arbitrazhit
vazhdon procedurat, duke mos e vlerésuar mosparagitjen e kétij dokumenti nga ana
té paditurit si pranim nga ana e tij té pretendimeve té paditésit. Nése njé palé nuk
paragitet né seancé ose nuk paraget prova shkresore brenda afatit té caktuar nga
gjykata, gjykata e arbitrazhit mund té vazhdojé procesin e gjykimit dhe té marré
vendimin mbi provat e paragitura deri né até moment prej saj, pérvecse kur pala ka
shkak té arsyeshém pér mosveprimin. Palét mund té bien dakord ndryshe pér pasojat
gé sjell mospérmbushja e detyrimeve sipas kétij neni.

Neni 41 i projekligjit, pércakton barrén e provés pér palét, ku secila prej tyre duhet
té provojé faktet mbi té cilat mbéshteten pretendimet e tyre, pérvecse ku éshté
parashikuar ndryshe né maréveshjen mes paléve.

Neni 42, i projektligjit rregullon thirrjen e déshmitaréve gjaté zhvillimit té seancave
té arbitrazhit, nése palét nuk kané réné dakord ndryshe. Ky nen pércakton ményrén
e pyetjes sé tyre nga gjykata e arbirtrazhit. Ndérkohé, neni 43, i projektligjit, i cili
rregullon caktimin dhe dégjimin e ekspertit té caktuar nga palét ose kur e cakton
gjykata. Eksperti paraget raportin e tij me shkrim ose me gojé, mbi bazén e kérkesés
Sé njé pale ose nése gjykata e arbitrazhit e gmon té nevojshme, merr pjesé né seancé,
ku palét kané mundési t’i béjné pyetje dhe t€ paragesin déshmitaré eksperté mbi
fushén pér té déshmuar mbi ¢éshtjet né konkrete né gjykim.

Neni 44 pércakton pér mbéshtetjenn e gjykaté sé arbitrazhit nga gjykatat e faktit pér
marrjen e provave, né pérputhje me legjislacioni procedural civil.

Neni 45 i projektligjit parashikon pér mundésin e arbitrave té& marrin né shqyrtim
kérkesat pér kompensim, né kufijté e vlerés sé céshtjes, edhe nése kredia pér
kompensim nuk pérfshihet né fushén e zbatimit t€ marréveshjes sé arbitrazhit.

Neni 46 i projektligjit pércakton kompetencat e gjykatés sé arbitrazhit pér té€ dhéné
masat e sigurimit té padisé me kérkesén e njérés prej paléve, pérve¢ kur ka

marréveshje té kundért ndérmjet paléve ose kur kjo nuk lejohet nga ligji i
zbatueshém i zgjedhur nga palét né marréveshjen e arbitrazhit. Kérkesa pér marrjen
e masés sé sigurimit té padisé mund té paragitet né ¢do kohé pérpara dhénies sé
vendimit pérfundimtar té arbitrazhit, me akt gé i njoftohet paléve dhe arbitrave kur
ekzistojné kushtet e méposhtme:

a) pala kérkuese mund té pésojé njé dém té réndé dhe té pariparueshém gjaté
kohés sé nevojshme deri né léshimin e vendimit té arbitrazhit;

b) ekzekutimi i vendimit té arbitrazhit do té béhej i pamundur apo do té

véshtirésohej sé tepérmi me kushtin gé té ekzistojé mundésia e arsyeshme e njé
vendimi né favor té palés kérkuese.
Kur e vleréson té pérshtatshme, gjykata e arbitrazhit mund té kushtézojé marrjen e
masés sé sigurimit me dhénien e njé garancie né té holla ose dorézanie, duke
pércaktuar objektin, ményrén e vénies né garaci dhe afatin. Vendimi i gjykatés sé
arbitrazhit gé cakton njé masé sigurimi pérbén titull ekzekutiv. Né& prani té
shkageve té justifikuara té ndodhura pas vendimit gé pranon masén e sigurimit,
dhe pasi ka dégjuar palét, gjykata e arbitrazhit mund té vendosé hegjen e saj.

Neni 47 pércakton rregullat dhe afatin 10 ditor pér ankimin ndaj vendimit té
masés sé sigurimit, prané gjykatés sé apelit té vendit té arbitrazhit

KREU VIII “Vendimi i Gjykatés sé Arbitrazhit” pérmban rregullat e zbatueshme
pér thelbin e mosmarréveshjes, ményrén e marrjes sé vendimit nga trupi i arbitrave,
formén e pérmbajtjen e vendimit té gjykatés sé arbitrazhit, njoftimin e vendimit,
efektet e vendimit, ekzekutimin e vendimit, zgjidhjen e mosmarréveshjeve me
mirékuptim, procedurat e reflektimit né procedurén e arbitrazhit té zgjidhjes sé
mosmarréveshjes me mirékuptim, pérfundimin e procedurave té arbitrazhit,
korrigjimin e gabimeve materiale, interpretimin e vendimit dhe vendimin shtesé té
arbitrazhit, vendimin e gjykatés sé arbitrazhit mbi shpenzimet e procedurés sé
arbitrazhit né pérputhje me parashikimet e neneve 28, 29, 30, 31, 32, 33 dhe 34 té
ligjit model UNCITRAL dhe gé jané té ngjashme me dispozitat mbi arbitrazhin té
Austrisé, Gjermanise, Italisé, Kroacisé, Polonisé dhe Sllovenisé.

KREU IX “Ankimi kundér vendimit té Gjykatés sé Arbitrazhit” pérmban rregullat e
zbatueshme pér ankimin kundér vendimit té arbitrazhit, rastet kur lejohet ankimi ose
shkaqget e pavlefshmérisg, afatin e ankimit shqyrtimin nga ana e gjykaté sé apelit,
dhénia e vendimit mbi ankimin. Juridiksionin gjygésor né lidhje me shqyrtimin e
ankimit té vendimit si dhe rastet e pavlefshmérisé kur lejohet ankim né pérputhje me

parashikimet e neneve 28, 29, 30, 31, 32, 33 dhe 34 té ligjit model UNCITRAL dhe
gé jané té ngjashme me dispozitat mbi arbitrazhin té Austrisé, Gjermanisg, Italisé,
Kroacisé, Polonisé dhe Sllovenisé. Ajo gé vlen té theksohet éshté se shqyrtimi i
ankimit éshté I&né né diskrecionin e gjykatés sé Apelit, né pajtim me kété projektligj
si dhe Kodin e Procedurés Civile.

KREU X “Dispozita kalimtare dhe té fundit” pérmban dispozitat e fundit qé
rregullojné ményrén e referimit né rregulloret e institucioneve té arbitrazhit,
dispozitat kalimtre, shfugizimet dhe momentin e hyrjes né fuqi té ligjit.

VI. INSTITUCIONET DHE ORGANET QE NGARKOHEN ME
ZBATIMIN E AKTIT

Me zbatimin e kétij projektligji ngarkohen té gjitha organet publike dhe private.

VII. MINISTRITE INSTITUCIONET DHE PERSONAT QE KANE
KONTRIBUAR NE HARTIMIN E PROJEKT-AKTIT

Projektligji éshté hartuar nga Ministri i Drejtésisé me asistencén teknike té
projektit “Konsolidimi i Sistemit t& Drejtésisé né Shqipéri” (EURALIUS V) dhe
do té paraqitet pér shgyrtim dhe miratimi prané Késhillit t¢ Ministrave.

Projektligji i éshté nénshtruar procesit té konsultimit publik, né dhjetor té vitit
2019, i cili ka géndruar 20 dité né regjistér, né pritje té komenteve nga grupet e
interesit. Né pérmbyllje té afatit ligjor pér konsultimin e tij, nuk ka patur komente
apo sugjerime pér kété projektligj.

Projektligji éshté pércjellé pér mendim prané Ministrisé sé Infrastrukturés dhe
Energjisé, Ministrisé sé Financave dhe Ekonomisé, Avokaturés sé Shtetit,
ministrit té Shtetit pér Mbrojtjen e Sipérmarrjes dhe ministrit té Shtetit pér
Marrédhéniet me Parlamentin.

Gjaté periudhés fillestare té konsultimit, né vijim té kérkesés pér mendim té
Ministrisé sé Drejtésisé, kané shprehur géndrimet e tyre, Ministria e
Infrastrukturés dhe Energjisé dhe Ministria e Financave dhe Ekonomisé. Pér
shkak se projektligji iu nénshtrua njé vlerésimi té kujdesshém té profesionistéve
té drejtésisé si pedagogét sé drejtés civile prané Fakultetit té Drejtésisé, profesoré

té Shkollés sé Magjistraturés dhe eksperté té fushés, té cilét me punén e tyre kané
kontribuar né pérmirésimin e draftit té projektligjit, i cili paraqitet sérish pér
mendim pér shkak té ndérhyrjeve gé jané béré.

VIII. RAPORTI | VLERESIMIT TE TE ARDHURAVE DHE
SHPENZIMEVE BUXHETORE

Projektligji nuk pércjell efekte financiare shtesé né buxhetin e shtetit, pasi hedh
themelet pér njé drejtési private, té orientuara nga palét né njé mosmarréveshje.
Duke gené se arbitrimi éshté njé veprimtari e zgjidhjes sé mosmarréveshjeve,
tarifat, shpenzimet apo shpérblimet jané térésisht té pércaktuara nga tregu dhe
nuk krijon efekte financiare pér buxhetin e shtetit.

MINISTRI

ETILDA GJONAJ (SALIUV)

